«Коми Республикаса челядьӧс лунвывса лагеръясӧ шойччыны нуысь поездъяс коставлытӧг пыр видлалӧны. Вагонъяс лӧсялӧны став корӧмъяслы да безопасносьт серти правилӧяслы»

Татшӧм кывкӧртӧд вӧчис республикаса йӧзӧс велӧдан министрӧс медводдза вежысь Николай Зуев, кор сійӧ да Роспотребнадзорлӧн Коми Республикаын веськӧдланінса специалистъяс ӧтув прӧверитісны «Воркута-Анапа» маршрут кузя челядьӧн мунысь вагонъяс.

Ведомствоӧс петкӧдлысьяс видлалісны поездъяссӧ сы боксянь, кутшӧмӧсь налӧн состояниеыс, кыдзи могмӧдӧны пассажиръясӧс, кутчысьӧны-ӧ котыртӧм челядь группа нуан условиеясӧ да корӧмъясӧ.

«Торкӧмъяс абу аддзӧма: вагонъясыс выльӧсь, сӧстӧмӧсь, могмӧдӧмаӧсь биотуалетъясӧн да кондиционеръясӧн. Челядьӧс колльӧдӧны кагульничаяс, медработникъяс да полицейскӧйяс. Торйӧн нин видзӧдісны сы боксянь, эм-ӧ  вагонъясын бутилированнӧй да кӧдзӧдӧм пузьӧдӧм ва», - пасйис Н. Зуев.

Сідз жӧ прӧверитісны кык вагон-ресторан, кӧні челядьӧс куимысь вердӧны пӧсь сёянӧн. Контролёръяслӧн кывкӧртӧдъяс серти, сёян-юан видзӧм да сёян дасьтӧм лӧсялӧ нормаяслы. Челядьлысь меню, кутшӧмӧс индӧма вагон-ресторанъяслы, сӧгласуйтӧма Роспотребнадзорлӧн Коми Республикаын веськӧдланінкӧд.

«Коми Республикаса челядьӧс лунвывса лагеръясӧ шойччыны нуысь поездъяс кутасны коставлытӧг пыр видлавны», - тӧдчӧдіс  министрӧс медводдза вежысь.

